
Referencias para

se achegar ao

talento creativo, ao
maxisterio intelectual,
a figura civica e ao
perfil humano de
Ricardo Carvalho

rredor do vindeiro 17 de maio de

2020 teremos oportunidade de
festexar e render xustisima homenaxe
4 figura do sabio ferrolan Ricardo Car-
valho Calero (30.X.1910-25.111.1990).
Abonda unha simple enumeracién
das facetas que desenvolveu ao lon-
go da sua traxectoria para decatarse
da relevancia que lle corresponde e
da valia e magnitude do seus varia-
dos esforzos e contribuciéns: poe-
ta, dramaturgo, narrador, colabora-
dor de prensa, brillante alumno da
Universidade composteld, activo so-
cio do Seminario de Estudos Gale-
gos, militante galeguista, miliciano e
tenente no exército republicano, pre-
so politico no cércere de Jaén ao aca-
bar a guerra, profesor case clandesti-
no de academias e pasantias no seu

Ferrol natal durante a inmedia-
ta posguerra e logo no Colexio
Fingoi de Lugo, docente no ins-
tituto “Rosalia de Castro”, pri-
meiro catedréatico de Linguistica
e Literatura Galega na Univer-
sidade composteld a partir de
1972, gramatico, numerario da
RAG, tedrico e activista do rein-
tegracionismo, membro de hon-
ra da Asociaciéon de Escritores
e Escritoras en Lingua Galega
(AELG) e da Associagom Galega
da Lingua (AGAL), socio da Aca-
demia de Ciéncias de Lisboa,
medalla “"Castelao” en 1984, Fi-
llo Predilecto de Ferrol (1990)...

Foi a sUa, en palabras da sta fi-
lla M? Victoria, “umha vida den-
sa e austera, dedicada a tra-
balhar por Galiza e pola sua
cultura”. Fernan-Vello e Pillado
Mayor esencializaron o seu per-
fil asegurando que foi “un home
de licida palabra, afirmada ga-
leguidade e livre espirito” que
soubo manter decote, ademais,
"a stia voz insobornavel e criti-
ca, radical e elegante, esperan-
zada e persistente”.

No desexo de contribuirmos ao
cofiecemento da sla variada
obra e co animo de axudarmos
a se orientar na xa nutrida pro-
ducién bibliografica que o seu
quefacer xerou ata o momento,
ofrecemos a seguir este monllo
de referencias brevemente co-
mentadas, a xeito de convite a
mergullarse durante os dias que
vefien nelas. Poderemos asi le-
var &s aulas (e as rdas) toda a ri-
queza que atesouran convertida
en actividades didacticas, cultu-
rais e/ou ludicas, & procura so-
bre todo desas xeracidons mais
novas que necesitan beber nas
fontes limpas da nosa tradicion
mais honesta e universal, a que
Carvalho Calero tan ben encar-
nou en vida e que simbolizaré xa
para todo o sempre.

A) PRODUCION POETICA

Don Ricardo, que deixou dito
que "o méis intimo da mifia per-
sonalidade estd reflexado na
poesia”, comezou a sua traxec-

toria lirica na pre-guerra, con
dous poemarios en castelén - o
modernista Trinitarias (Imprenta
de "El Correo Gallego’, 1928) e
o juanrramoniano e lorquiano La
soledad confusa (Ed. N&s, 1932)
-, e outros dous en galego: Viei-
ros (1931) e O silenzo axionllado
(1934). Estes ultimos, saidos do
prelo de Anxel Casal, tefien di-
verso xorne: mentres o primeiro
permanece ancorado ainda no
simbolismo e no influxo de Ru-
bén Dario, o segundo, acollen-
do ecos neopopularistas, neo-
trobadorescos e imaxinistas,
representa unha contribucién
importante para a consolidacion
das novas correntes estéticas
que bebian mais ou menos di-
rectamente da sensibilidade das
vangardas (sobre todo do crea-
cionismo e algo tamén do su-
rrealismo), ainda que sen chegar
a asumir todas as suias audacias.

Tense sinalado que, desde moi
cedo, a poesia de Carvalho ar-
ticulouse nun triplo eixo tema-
tico: o transcendente (poemas
de corte filosdfico e relixioso), o
erético-amoroso e o cultural e/
ou clasicista (poemas de refe-
rencias miticas, biblicas, histé-
ricas e artisticas). Tamén se ten
sublifado o ton cerebral, medi-
tativo, racional de moitos dos
seus poemas, en oposicion 3
poesia “apaixonada”. El pro-
pio afirmou que “a poesia para
min non é outra cousa que ca-
tarse, non é un fin en si mes-
mo: é unha maneira de expresar
esa trascendéncia, unha manei-
ra de purificar-se, de purgar as
angustias, as preocupazéns do
home”. Formalmente, foi un
versificador versatil, que apos-
tou unhas veces polo rigor mé-
trico e outras, en troca, polo ver-
solibrismo.

En 1993, Claudio Rodriguez Fer
ofreceu no volume Poesia per-
dida (Eds. do Castro, Serie Do-
cumentos, nim. 101) o conxun-
to da poesia en espafiol escrita
por D. Ricardo e agrupada e or-
ganizada polo propio profesor
en cinco libros, titulados res-

pectivamente Versos para ol-
vidar (con versos escritos entre
1925 e 1930, bastantes dos ca-
les apareceran no libro Trinita-
rias), Versos para romper (com-
posiciéns elaboradas entre 1929
e 1944, algunhas das cales fixe-
ron parte do xa citado La sole-
dad confusa), Romancero de
apocrifos y candnicos (conxun-
to de 31 romances escritos en-
tre 1930 e 1941 e protagoniza-
dos por figuras biblicas), Teoria
de Eva (conxunto de cen sone-
tos de fasquia modernista dedi-
cados a diversos protétipos fe-
mininos, que foi composto entre
1939 e 1941 no carcere xienen-
se) e, por ultimo, Avena loca (54
textos poéticos escritos entre
1945 e 1947).

Na posguerra, Carvalho Cale-
ro fixo a stia contribucién para
a resurreccion poética do gale-
go en plena ditadura franquis-
ta, nutrindo cos seus versos va-
rias das tendencias que daquela
se manifestaron (culturalista, in-
timista, existencial...), mais non
a "comprometida”, que el pro-
pio refugaba en lifias xerais pola
moitas veces manifesta desidia
desa corrente & hora de atender
os aspectos formais e retéricos
e polo frecuente esquematis-
mo maniqueo con que presen-
taba a complexidade dos feitos
e condutas sociais. Coas slas
palabras: “Un poema pode ser
bo ou mao independentemente
de que o seu contido ético sexa
xusto ou inxusto... O absurdo
é crer que abonda con esco-
ller eses temas para facer un bo
poema e que o volume do berro
ideoldxico suple a altura do ton
poético”. Non admira, por iso
mesmo, que gabase moito mais
nos seus comentarios criticos a
producién coeva dun Cunqueiro
ou dun Diaz Castro que a poe-
sfa combativa dos poetas social-
realistas.

Libros de Don Ricardo contri-
buiron para as pioneiras colec-
cions “Benito Soto” de Ponte-
vedra (Anxo de terra, 1950) e
“Xistral” de Lugo (Poemas pen-

durados dun cabelo, 1952), asi
como para a coleccion poéti-
ca “Salnés” da editorial Galaxia
(Salterio de Fingoy, 1961, num.
2). A vertente metafisica, filoso-
fica e existencial é a dominan-
te neles, con continuas referen-
cias a motivos como a finitude
humana, a loita entre materia e
espirito, a procura de Deus, etc.
O seu autor sitlase asi preto da
chamada "Escola da Tebra”,
ainda que con notas moi singu-
lares.

Case todo este ciclo poético
en galego de preguerra e pos-
guerra reuniuno o propio autor
no volume Pretérito imperfec-
to (1927-1961), publicado po-
las Eds. do Castro en 1980, con
revision linglistica e ortogréfica
da sta propia man. Dous anos
despois, Carvalho abria un novo
ciclo co volume Futuro condicio-
nal (1961-1980), tamén publica-
do por Eds. do Castro (1982),
no que recompilou, ao lado de
abundante poesfa inédita, al-
guns dispersos en publicacions
periddicas.

No terceiro e derradeiro ciclo da
sla traxectoria poética, Carva-
lho Calero acentuou a madurez
expresiva e a intensidade emo-
tiva, que se tinxiu claramente de
notas melancélicas e estoicas.
Se Cantigas de amigo e outros
poemas (1980-1985) (AGAL,
1986) pode lerse como un libro
organizado en tres grandes ti-
pos de composicidéns (as que
tratan das relaciéns humanas e
amorosas, enunciadas por voces
femininas; as que amosan un
certo transfundo histérico, non
exento de toques escépticos,
e, finalmente, as que se debru-
zan sobre as eternas cuestions
existenciais — o amor, a morte,
o correr do tempo, a felicida-
de imposibel...-), Reticéncias...
(1986-1989) (Ed. Sotelo Blanco,
col. Vento que zoa, 1990), de
publicacién xa péstuma, tradu-
ce con sinceridade conmovedo-
ra, axustdndose frecuentemen-
te 3 rixida estrutura do soneto,
os derradeiros latexos do cora-



z6én de D. Ricardo no solpor da
sta vida.

En 1992, Pilar Pallarés preparou
e publicou na Coleccién Esquio
a escolma Fillo de Eva (88 poe-
mas de Ricardo Carvalho Cale-
ro), cun limiar no que se ofrecen
incisivas e moi licidas anélises e
perspectivas sobre a poesfa do
ferrolan.

Duas son as novelas relevantes
que escribiu Carvalho Calero.

Por unha banda, A gente da Ba-
rreira, que cofieceu diversas edi-
ciéns desde que se fixo mere-
cedora do premio convocado
en 1949 pola editora “Biblio-

filos Gallegos”!", inaugurando
a narrativa galega de posgue-
rra. Continuadora das mellores
esencias estilisticas da prosa do
"Grupo Noés”, nomeadamen-
te Castelao e Otero Pedraio, a
novela amosa con enfoque re-
alista unha concatenacién de
capitulos con entidade propia,
ambientados na Galiza rural de
finais do s. XIX e primeiras déca-
das do s. XX, poboada por tres

[1] Entre esas ediciéns sinalaremos a da pro-
pia Biblitfilos Gallegos, Santiago, 1951; a da
librarfa composteld “Follas Novas”, en 1982;
a de Eds. do Castro en 1984 no volume Na-
rrativa completa; a de Eds. A Nosa Terra /AS-
PG, col. A nosa Literatura, nim. 50, en 1997,
ao cargo de M? Pilar Garcia Negro e, finalmen-
te, a da “Biblioteca 120" do diario “La Voz de
Galicia”, en 2002, que modifica non obstan-
te o titulo converténdoo indebidamente en A

xente na Barreira.

xeraciéns sucesivas de fidalgos
e campesifios, sefiores (morga-
dos ou segunddns) e criados.
Como resume Araceli Figueroa,
trdtase dunha “novela-fresco,
mais en miniatura”, que reco-
lle “o momento histérico, so-
cial e politico dunha sociedade,
reflectido a través dos retratos
dunha familia”.

Por outra, a tecnicamente pro-
dixiosa Scoérpio, merecedora
no seu dia do Premio da Critica
(1987)@. Este romance caleidos-
cdpico encerra numerosos ele-
mentos autobiograficos, pois o
personaxe protagonista, “Rafael
Martinez Pinheiro”, vive unha
peripecia na Galiza e na Espa-
fia das primeiras décadas do
século XX que presenta nume-
rosas coincidencias coa que o
propio Carvalho Calero desen-
volveu, se ben ¢ certo que o fi-
nal tréxico do personaxe ficcio-
nal durante un bombardeo en
Barcelona en 1938 non casa coa
biografia do escritor.

A maiores, Carvalho tamén es-
cribiu varios relatos breves, al-
guns deles dados a cofiecer ini-
cialmente na revista Grial. En
1984 as Ediciés do Castro reu-
niron baixo o titulo de Narrativa
completa a sta novela A gente
da Barreira e os relatos "Os se-
fores da Pena”, “O lar de Cla-
ra”, “As pitas baixo a chuvia”,
“Os tumbos”, “A cegofia” e
“Aos amores serddios”.

"Os sefiores da Pena” e "O lar
de Clara” son duas novelas bre-
ves cun motivo tematico comun
& propia A gente da Barreira: o
da decadencia de duas familias
galegas, rural e fidalga unha, ur-
bana e negociante, outra. Tense
sinalado o que de autobiogra-
fismo pode haber na segunda
delas, ambientada nunha cida-
de con mar (Ferrol?) e protago-
nizada por un home que semella
responder en varios aspectos a

[2] Entre elas non deixaremos de citar a prin-
ceps debida a Eds. Sotelo Blanco, coleccién
Medusa, 1987 e as posteriores de 1989 (27)
e 1993(4%), asi como a preparada por Eds. A
Nosa Terra/AS-PG en 1997 e a mais recente de
Através Editora (2019).

figura do propio pai de D. Ricar-
do. Tamén se predica este trazo
para o relato “As pitas baixo a
choiva”, do que hai unha edicién
relativamente recente, 2008, da
man da casa editora ferrold Em-
bora, con ilustraciéns de Alber-
to Toval. A accién (unha anéc-
dota de infancia arredor dunhas
galifias) ambiéntase en Seran-
tes, onde a familia de Don Ricar-
do pasaba os verans cando el
era neno. O mesmo pode dicir-
se de "Os tumbos”, que tamén
nos transporta & época dos ve-
rans infantis do autor en Seran-
tes e que ten como protagonis-
ta unha criada que aguza o seu
enxefo para, cunha estrataxema
en que intervén o medo e o mis-
terio, tentar precipitar o regre-
so da familia veraneante & cida-
de, pois nela atopéabase o noivo
a quen aquela botaba moito de
menos. Pola slia vez, “Aos amo-
res serodios” aborda o mesmo
motivo temético que a peza tea-
tral Os vellos non deben de na-

Fotografia de Moncho Rama.

morarse, mais expén unha tese
antitética & do titulo ideado por
Castelao. Por Ultimo, o relato “A
cegona” literaturiza unha anéc-
dota que Carvalho lle escoitou
contar na mocidade a unha mu-
ller que lle daba clases de ale-
man.

Tamén se manifestou o talento
creativo de Carvalho Calero no
campo dramético e teatral, ao
que dedicou esforzos na faceta
propiamente autorial, como cri-
tico, na animacion de diversas
experiencias no Colexio Fingoi
de Lugo e como colaborador
entusiasta dos Cadernos edita-
dos pola Escola Dramatica Ga-
lega.

En 1971 a editorial Galaxia pu-
blicou o volume Catro pezas: A
sombra de Orfeo. Farsa das zo-
cas. A arbre. Auto do prisionei-
ro. Once anos despois, o autor
xuntaba novamente esas ca-
tro obras e ainda outras tantas
inéditas (O fillo, Isabel, O redon-
del, Os xefes) para ofrecer, da
man das Eds. do Castro, o seu
Teatro completo.

O fillo, escrita por D. Ricardo
cando apenas contaba 23 anos
coa intencién (frustrada) de a
publicar no boletin Nés e pre-
miada mais tarde, xa na posgue-
rra (1947), nun certame teatral
promovido pola colonia galega
bonaerense, esta protagonizada
por unha muller que tenta conci-
liar os dous arquetipos contradi-
torios de virxe e mai, nunha loi-
ta de instintos que a sla criada
soubo non obstante fundir har-
moniosamente. [sabel esté pro-
tagonizada por un home vilvo,
Mario, que recupera en forma
de pura ensofiacién a sta mu-
ller morta. A sombra de Orfeo
xira arredor da figura dun musi-
co talentoso e de grande atrac-
tivo, Rafael, que, non obstante,
refuga as pretensiéns amorosas
que lle formulan seis mulleres
de diversa personalidade para
se consagrar por enteiro a sua

vocacion artistica. A Farsa das
zocas estd inspirada nun relato
popular recollido en terras de
San Sadurnifio por unha alum-
na de Carvalho no Colexio Fin-
goi, Esperanza Carnero Dopico,
e amosa un tratamento guifio-
lesco e caricaturesco dun suce-
dido que involucra a unha mu-
ller defunta de quen intentaron
aproveitarse malevolamente o
seu marido e a sUa cufiada. Na
peza A arbre, Carvalho Calero
revisita de xeito abstracto e sim-
bélico o relato biblico da expul-
sién do Parafso para presentar o
amor como causa esencial da in-
felicidade humana. A peza O re-
dondel adapta nun acto o dra-
ma O circulo de xiz, do escritor
chinés Li Hsing-Tao, inspirado
na cofiecida historia do rei Salo-
mon e duas nais que se dispu-
taban un fillo. Foi composta por
Carvalho Calero para represen-
tar polo alumnado do Colexio
Fingoi, baixo a sta propia direc-
cién. O Auto do prisioneiro ¢é a
mais expresionista e existencial
das stas pezas, que alglins con-
sideran mesmo algo kafkiana, e
nela Don Ricardo tentou, en pa-
labras suas, “refletir numha for-
ma moderna, poética e incisiva,
a angustia do home engaiolado
na sua finitude, mas com umha
faustica sede de além”. O prota-
gonista, un prisioneiro que non
carece de nada na sua cela, in-
terrbgase sobre a existencia ou
non do director da cadea, que
disque é seu propio pai, a quen
nunca viu. Por Ultimo, Os xe-
fes ambiéntase nunha guerra
para sublifar esquematicamen-
te, con estratexias en que o pa-
ralelismo escénico e actancial é
moi destacado, o que de seme-
llanza de fondo hai en idearios
aparentemente contrapostos e
incompatibeis. Esas semellan-
zas resiimeas o propio Carvalho
alundindo & "escravitude dos
chefes com relagom as massas
e o da manipulagom das mas-
sas polos chefes”. Desa manei-
ra, engade, “escuitamos as mes-
mas soflamas, contemplamos as
mesmas atitudes, observamos



as mesmas convencons, esti-
mamos os mesmos valores” nos
dous bandos, ainda que traben
unha guerra tan feroz como in-
atil, pois ao final os lideres dos
dous exércitos amafian un pac-
to.

O campo en que a figura inte-
lectual de Carvalho Calero brilla
con forza especial é, sen dubi-
da, o da producién ensaistica e
investigadora.

Como filélogo e como grama-
tico, convén sinalar a importan-
cia divulgativa da sta Gramaética
elemental del gallego comin®®
(que, en palabras de Montero
Santalha, “foi na cultura galega
um acontecemento de enorme
transcendéncia”, con nada me-
nos que sete ediciéns conse-
cutivas) e mais o relevante pa-
pel que desempefiou no seo da
Real Academia Galega, tanto en
1971 como en 1979, na confor-
macién dunhas Normas ortogra-
ficas e morfoléxicas da lingua
galega, antes de que a exacer-
baciéon de posicions conducise
a un conflito feroz entre “rein-
tegracionistas” (lusistas) e “iso-
lacionistas” (antilusistas), con
“caza de bruxas” incluida, que
ainda hoxe non demos supera-
do coa suficiente madurez.

Como sociolingtiista, o seu con-
tributo licido e honesto para a
anélise histérica do proceso de
substitucion idiomatica que vén
padecendo a nosa sociedade e
para o desefo de politicas nor-
malizadoras, que se concretou
en forma de numerosos artigos,
relatorios, conferencias, etc., re-
Unese esencialmente en catro
volumes: Problemas da lingua
galega (Sé da Costa Editora, Lis-
boa, 1981), Da fala e da escri-
ta (Galiza Editora, 1983), a pri-
meira parte de Letras Galegas
(AGAL, 1984) e Do galego e da
Galiza (Ed. Sotelo Blanco, 1990).

[3] Ed. Galaxia, col. Manuales, num. 3, 1 ed.,
1966, 27 ed. 1968, 3% ed. 1970, 4% ed. 1974 e
5% ed. 1976.

Tamén ofrece unha escolma dos
seus textos sobre a questione
della lengua o libro Ensaio so-
ciolingtiistico. Antoloxia (1997),
preparado por Gonzalo Cons-
tenla para a Historia da Litera-
tura editada en fasciculos pola
Asociacién  Socio-Pedagdxica
Galega (AS-PG) e A Nosa Terra.

O Carvalho Calero historiador
e critico literario ofreceu duas
monografias  imprescindibeis:
Aportaciones a la literatura ga-
llega contemporanea (Ed. Gre-
dos, Col. Biblioteca Roménica
Hispanica. Il, Estudios y ensa-
yos, num. 25, 1955), en que
plasmou o esencial da sua tese
de doutoramento, e a impar e
monumental, en todos os senti-
dos, Historia da literatura gale-
ga contemporédnea (1808-1936)
(Ed. Galaxia, 1* ed., 1963, 3% ed.
1981), que, entre outros moitos
méritos, deixou definitivamente
asente o criterio idiomatico para
delimitar o corpus da nosa lite-
ratura, fronte a calquera tenta-
cion asimilista ou subsidiarizan-
te.

De idéntica indole, a xeito de
amplificaciéon ou complemen-
to desa Historia..., son os volu-
mes Libros e autores galegos:
dos trovadores a Valle Inclan
(Fundacién Barrié de la Maza
/ Real Academia Galega, co-
leccion Galicia Viva, ndm. 1,
1979) e Libros e autores gale-
gos. Século XX (Fundacién Ba-
rrié de la Maza, coleccién Gali-
cia Viva, nim. 2, 1982), que D.
Ricardo preparou coa axuda de
Lydia Fontoira. Mais a achega
de Carvalho no campo dos es-
tudos literarios non ficou niso,
pois con posterioridade xuntou
moitos dos artigos, comentarios
e recensiéns que puntualmente
confeccionou sobre obras e fi-
guras da nosa literatura de to-
das as épocas (medieval, Sé-
culos Escuros, Rexurdimento,
contemporaneidade...) en vo-
lumes como Letras Galegas
(AGAL, 1984) e mais Estudos e
ensaios sobre literatura galega
(Eds. do Castro, 1989).

No ano 2000, co gallo do dé-
cimo aniversario do pasamen-
to de Don Ricardo, Laura Tato
editou o volume Escritos sobre
teatro (Biblioteca-Arquivo Tea-
tral Francisco Pillado Mayor-
Universidade da Corufa, num.
11), unha colectanea de 32 tex-
tos, ordenados cronoloxicamen-
te, en que o ferrolan se ocupa
de historiar, comentar e analizar
obras e autores moi emblemati-
cos do teatro de noso.

Don Ricardo dedicouse, ade-
mais, a un estudo particulariza-
do dalguns autores, con volu-
mes como Sete poetas: Rosalia
de Castro, Eduardo Pondal, Ma-
nuel Curros Enriquez, Anto-
nio Noriega Varela, Ramén Ca-
banillas, Luis Amado Carballo,
Manuel Antonio (Ed. Galaxia,
1955).

Ben cofecida a sta rendida ad-
miracién polo poeta cambadés
Ramén  Cabanillas (prologaria,
de feito, as stas Obras Com-
pletas) e polo escritor ourensan
Otero Pedraio, de quen tomou,
por exemplo, o nome dun dos
personaxes oterianos mais des-
tacados, “Martiio Dumbria”,
para asinar traballos na revis-
ta Grial. O autor de Arredor de
si foi, non por acaso, quen pro-
nunciou o discurso de acollida o
dia do seu ingreso na Real Aca-
demia Galega, o 17 de maio de
1958.

Tamén destaca, nesta mesma
perspectiva, a atencion em-
prestada polo profesor a Cas-
telao (con numerosos traballos
finalmente recollidos no volu-
me Escritos sobre Castelao, Ed.
Sotelo Blanco, 1989 e a pre-
paracion dunha Antologia bi-
lingtie do rianxeiro), a Eduar-
do Pondal (coa edicion anotada
de Versos ifiorados ou esqueci-
dos de Eduardo Pondal, Ed. Ga-
laxia, 1961) e a Rosalia de Cas-
tro. A cantora do Sar dedicou o
seu discurso de ingreso na Real
Academia Galega (Contribu-
cién ao estudo das fontes litera-
rias de Rosalia, Eds. Celta, Lugo,
1959), o volume Estudos rosalia-

nos: aspectos da vida e da obra
de Rosalia de Castro (Ed. Ga-
laxia, 1979) e ediciéns criticas
dos Cantares Gallegos, de Fo-
llas Novas e de En las orillas del
Sar para editoras hispanas como
Anaya e Catedra.

O afan divulgativo e a necesa-
ria posta en circulaciéon de ma-
teriais de primeira man para
o estudo do noso feito litera-
rio levédrono a preparar brevia-
rios, antoloxias e escolmas moi
diversas, entre as que pode-
mos citar Breviario antoldgico
de la literatura gallega contem-
porédnea (Real Academia Gale-
ga, 1966); Prosa galega I: Des-
de os primeiros oitocentistas ao
grupo Nés (Ed. Galaxia, 1976),
Prosa galega II: Dos novecentis-
tas aos nosos dias (Ed. Galaxia,
1978) e Prosa galega Ill: Da épo-
ca trobadoresca ao neoclasicis-
mo (Ed. Galaxia, 1980); Teatro
Nés (Follas Novas, 1979); Can-
tigas de amor, de escarnio e de
louvor do rei Afonso X o Sabio
(1983), en colaboracion con Car-
me Garcia Rodriguez; etc.

Conferencias, prélogos (a libros
como Gérgolas, de Tomas Ba-
rros e Do sulco, de Xohana To-

UMHA VOZ NA GALIZA

RICARDO CARVAIHO CALERO

rres); discursos, presidencias en
diversos congresos e xornadas,
orientacion de numerosas te-
ses de licenciatura e/ou dou-
toramento (as de Teresa Ote-
ro Sande, Camino Noia, Aurora
Marco, Lydia Fontoira, Domingo
Blanco, Carlos Casares, Carmen
Garcia, Araceli Herrero, Antdn
Figueroa, Xoén Verdini, Rita Pei-
nado, Sergio Feijoo, Pilar Loren-
zo, M? José Sierra, Carmen San
Ledn, Anxo G. Guerra, Manuel
Ferreiro, Xosé R. Pena, Méndez
Ferrin, Xosé M? Dobarro...) e
un longo etcétera de activida-
des de indole semellante baliza-
ron o seu labor cientifico.

En 2010, Pilar Garcia Negro deu
ao prelo o libro Ricardo Carva-
lho Calero: a ciencia ao servizo
da nacién (Eds. Laiovento, col.
Ensaio, nim. 268). Tratase du-
nha recompilacién, a xeito de
antoloxia disposta cronoloxica-
mente, de case medio cento de
traballos de investigacién, en-
saios e artigos do sabio ferrolan
que a autora considerou, co ri-
gor e bo facer intelectual que a
caracteriza, como mais relevan-
te e mesmo “actual” (no sentido
interpelativo da palabra) entre a
stia producion.

Desde mozo, ademais de ofre-
cer no Centro Obrero de Cul-
tura ferrolan a conferencia "En
torno a las ideas comunistas de
Platén” (1929), de pronunciar
o discurso inaugural do curso
1930-31 na Universidade com-
posteld e de axudar a redactar,
con Lois Tobio e Alexandre Bé-
veda, un “Anteproxecto” esta-
tuario galego (1931), Carvalho
Calero compuxo traballos litera-
rios, recensions de libros e arti-
gos xornalisticos que viron lume
en revistas como Vida Gallega,
A Nosa Terra, o boletin N&s, etc.
Unha parte deles reuniunos no
volume La fuerza publica en la
Universidad de Santiago y otros
escritos escolares (1930-1933)

(Eds. Do Castro, Serie Docu-
mentos, nim. 33, 1987).

Foi o propio Carvalho Calero,
pouco antes de morrer, quen
seleccionou, ordenou crono-
loxicamente, revisou e elixiu o
titulo comin para os 101 tex-
tos que conforman o volume
Umha voz na Galiza. Artigos de
jornal (1933-1989) (Ed. Sotelo
Blanco, col. Estudos e Investi-
gaciéns, 1992). Tratase, en pa-
labras da prologuista Carmen
Blanco, dunha “obra miscela-
nea na que se recollen artigos
de prensa que xiran en torno
aos temas politicos, lingiisti-
cos, literarios e culturais en xe-
ral” e que deixan claramente
testemufiada “esa actividade
intelectual ininterrompida a fa-
vor dun ideal nacionalista que,
con distintas modulaciéns, man-
tivo sempre”. Foron cabeceiras
como El Pueblo Gallego, Galicia
(Diario de Vigo), La Voz de Ga-
licia, El Correo Gallego, La Re-
gién e A Nosa Terra, basicamen-
te, as que acolleron no seu dia
esa producién xornalistica do
poligrafo ferrolan. Co pseudoni-
mo de “Fernando Cadaval” asi-
nou tamén numerosos artigos
no diario compostelédn La Noche
e no Faro de Vigo, neste Ultimo
sobre todo na época en que o
dirixiu Alvaro Cunqueiro.

Ata o momento son duas as co-
lecciéns de cartas a ou de Car-
valho Calero publicadas, con
todo o que iso supdn de valiosa
ferramenta para o coflecemento
da sUa traxectoria e do seu per-
fil. Epistolario a Fernédndez del
Riego (Ed. Galaxia, Col. Memo-
ria, nim. 10, 2006), en edicién
de Dolores Vilavedra e Montse-
rrat Pena, e Epistolario Ricardo
Carballo Calero-Ramén Pifieiro
(Historia dun libro) (Centro Ra-
moén  Pifeiro, Cadernos, ndm.
XXXIII, 2015), en edicion de Luis
Cochdn, Luis Alonso Girgado,
Xurxo Martinez Gonzélez e Nu-
ria Rouco Aneiros.



Cando estaba xa xubilado como
profesor universitario, Don Ri-
cardo aceptou colaborar a me-
diados dos anos 80 do pasa-
do século en dous proxectos
de indole semellante que deron
como resultado outros tantos li-
bros de conversas. Eses libros,
dalgunha maneira, encerran no
seu contido esas “memorias”
que o sabio ferroldn non che-
gou a confeccionar como tal.
Referimonos &s Conversas en
Compostela con Carballo Cale-
ro, de Miguel Anxo Fernan-Vello
e Francisco Pillado Mayor (Ed.
Sotelo Blanco, col. Realidades,
1986) e as Conversas con Car-
ballo Calero, de Carmen Blan-
co (Ed. Galaxia, col. Conversas,
num. 2, 1989).

Posteriormente, xa desapare-
cido o vello profesor, a propia
Carmen Blanco entregou no-
vas paxinas resultantes das slas
conversas con el, co titulo de
Carballo Calero: politica e cul-
tura (Eds. do Castro, Serie Do-
cumentos, nim. 81, 1991), que
relne semblanzas de numero-
sas personalidades, e Francis-
co Salinas Portugal fixo outro
tanto no volume Voz e siléncio.
Entrevista con R. Carvalho Ca-
lero (Eds. do Cdmio, 1991), froi-
to dun encontro verificado en
1989, pouco tempo antes do
seu falecemento. O propio Sa-
linas Portugal guionizaria, con
base nesa entrevista, un video
sobre Carvalho Calero editado
pola AS-PG e dirixido ao ensino
non universitario.

As catro publicaciéns anotadas
son valiosisimas, tanto polo vo-
lume de informacién biogréfica
e contextual que ofrecen como
polo rigor con que se formulan
nelas as cuestiéns que dan pé
ao repaso autobiogréfico que
dese xeito realiza Carvalho Ca-
lero, como, en fin, polo que re-
presentan de implicita home-
naxe e recofiecemento en vida
a unha figura que xa nesa altura
padecia notorias marxinacioéns
e abertas hostilidades, basica-

mente (ainda que non sé) por
mor da sGa posicion reintegra-
cionista no debate sobre a nor-
mativizacién da lingua.

Ao pouco tempo de se xubilar
como catedratico universitario
(outubro de 1980) e cando xa
comezaban a ser notorias para
el, en certos planos, as conse-
cuencias negativas da stia apos-
ta sobre as orientacidons normati-
vas que debia adoptar o idioma,
Carvalho Calero recebeu unha
homenaxe publica en Ferrol or-
ganizada pola sociedade cultu-
ral “Medulio”. O ciclo de confe-
rencias e actividades que entén
se desenvolveron deron orixe
ao opusculo Cadernos do Me-
dulio. Homenaxe a Carballo Ca-
lero (Ferrol, 1982).

Algin tempo despois tamén
O Ensino: revista galaicopor-
tuguesa de sociopedagogia
e sociolingtiistica tributou nas
slas paxinas unha Homena-
gem ao Professor Carvalho Ca-
lero (nims. 18-22, 1987) e o pro-
pio fixeron, xa morto o profesor,
a revista Agélia (In memoriam
Prof. Carvalho Calero, nim. 21,
primavera de 1990), a revista da
lusofonia Nés (Actas do | Con-
gresso Internacional de Literatu-
ras Luséfonas. En homenagem a
Rodrigues Lapa, Celso Cunha e
Carvalho Calero, nims. 19-28,
1990/1991) e a Associagom Ga-
lega da Lingua-AGAL (Actas do
Il Congresso Internacional da
Lingua Galego-portuguesa na
Galiza. Em homenagem ao Pro-
fessor Carvalho Calero, 1992).

Grande repercusion tivo a re-
vista monogréfica Ricardo Car-
valho Calero. A razén da espe-
ranza, das Ediciéns A Nosa Terra
(col. A Nosa Cultura, nim. 13,
1991), con colaboraciéns de nu-
merosos especialistas que ofre-
ceron un poliédrico achegamen-
to & sua figura: Fernan-Vello,
Carme Blanco, Claudio R. Fer,
Fernédndez del Riego, Francis-

co Rodriguez, Ramom L. Sue-
vos, Montero Santalha, Henri-
quez Salido, Pilar Garcia Negro,
Domingos Prieto, Francisco Sa-
linas, Elvira Souto, Martinez Pe-
reiro, Araceli Herrera e Aurora
Marco.

A propia Aurora Marco non tar-
daria en ofrecer ao publico o
seu ensaio Foula e ronsel. Os
anos xuvenis de Carvalho Ca-
lero (1910-1941) (1992), reple-
to de informacién con apoiatura
documental e recompensado co
6° premio Anxel Fole da Funda-
cién Caixa Galicia e o xornal lu-
gués El Progreso. Pola sua vez,
Elvira Souto ocupouse de anali-
zar a fondo a novela Scérpio en
Viagens na literatura (1991) e de
redixir diversos artigos e rela-
torios sobre os “exilios” pade-
cidos polo profesor ferrolédn e
sobre a representacién do femi-
nino na sua poesia.

José-Martinho Montero Santa-
lha é autor da monografia Car-
valho Calero e a sua obra, (Eds.
Laiovento, col. Ensaio, nim. 21,
1993), probabelmente a ache-

ga individual mais comple-
ta que se tefia feito & persona-
lidade de quen o propio autor
define como “umha das gran-
des figuras da histéria da cultura
galega”. Esté dividida en catro
grandes apartados: “A Vida”,
“A Obra”, "Esboco de Carac-
terizacom” e “Bibliografia ano-
tada”. Anulnciase para 2020 a
oportuna reedicién deste traba-
llo, capaz de satisfacer por si s6
a afan de achegamento a todas
as vertentes carvalhianas.

Outra discipula directa do pro-
fesor Carvalho, Araceli Herre-
ro Figueroa, dedicou varios
ensaios & sta obra, que apare-
ceran recollidos en 1994 no vo-
lume Sobre Luis Pimentel, Alva-
ro Cunqueiro e Carballo Calero
(Eds. do Castro). Entre todos
eles, sen menosprezo do valor
dos demais, debemos destacar
por vivencial o titulado “O Tea-
tro Fingoi, unha experiencia pe-
dagdxica na histéria da drama-
tdrxia galega”.

Na Historia da Literatura edita-
da en fasciculos pola AS-PG e

A Nosa Terra entre 1996-1997,
Carvalho Calero é obxecto da

A OBRA DE
RicARDO CARVALHO CALERO

LINGUISTICA

atencién de Sindo Villama-
yor nas paxinas 1032-1056, co-
rrespondentes ao fasciculo 33.
Alén diso, algins textos do fe-
rrolédn, como as novelas A gen-
te da Barreira e Scérpio, fixeron
parte dos volumes literarios que
acompafiaron  oportunamente
as entregas desa Historia.

De Pilar Pallarés e Laura Tato é o
caderno didactico Ricardo Car-
valho Calero: a dignidade per-
soal (Concello de Ferrol, 1994),
material de intencionalidade di-
vulgativa sobre a figura do sabio
ferrolan & que tamén responde-
ron posteriormente publicaciéns
como Conhecermos Carvalho
Calero. Umha vida polo galego
e a Galiza (Fundacom Artabria,
Ferrol, 2000) e Carvalho Calero,
de Ferrol para o mundo. 1910-
2010. Imaxe de cen anos (Con-
cello de Ferrol, 2010).

No ambito institucional mere-
cen citarse os grosos dous to-
mos de Estudos dedicados a
Ricardo Carvalho Calero prepa-
rados polo seu discipulo e cate-
dratico de Lingua Portuguesa da
USC José Luis Rodriguez e pu-
blicados no ano 2000 pola pro-
pia Universidade citada e polo
Parlamento de Galiza. Como é
ben sabido, esta ultima institu-
cion custodia na sua Biblioteca
boa parte do legado documen-
tal e bibliografico do escritor fe-
rrolan. Na parte especificamen-
te dedicada 4 abordaxe da obra
carvalhiana neses dous tomos
destacan as achegas de Alon-
so Montero, Ernesta Basanta,
Carmen Blanco (que dé a co-
fiecer aqui o breve poemario O
trebo das catro follas, datado
en 1944 e que o propio Carva-
lho deixou inédito), Concepcidn
Delgado, Pedro Fernandez Ve-
lho, Luis Garcia Soto, Carlos Ga-
rrido, M* do Carmo Henriquez,
Araceli Herrero Figueroa, Basi-
lio Losada, M* Carmen Porrua,
Domingos Prieto, Henrique Ra-
bunhal, Claudio Rodriguez Fer,
José-Ramom Rodrigues e Dario
Villanueva.

Tamén fornecen rigorosa e Util
informacién sobre o profesor
os relatorios recollidos nas Ac-
tas do Simposio Ricardo Carva-
lho Calero: memoria do século
(2002), encontro organizado no
ano 2000 polo Departamento
de Galego-Portugués, Francés
e Linguistica da Universidade da
Corufia.

Para rematarmos esta aproxima-
ciéon, digamos que Manuel Cas-
telao ofreceu en Elucidaciéns na
Sombra (Eds. Laiovento, col. En-
saio, num. 267, 2010) unha den-
sa e pormenorizada aproxima-
cién analitica e interpretativa de
dlas das pezas carvalhianas, A
sombra de Orfeu e o Auto do
prisioneiro, entanto Ramoén Rei-
munde reconstruiu con porme-
nor os quefaceres e penalidades
de D. Ricardo durante a sta es-
tadia en Lugo na posguerra no
volume Cautivério de Fingoi.
Os anos lugueses (1950-1965)
de D. Ricardo Carvalho Calero
(Deputacién Provincial de Lugo,
2010).

A decisién da Academia de de-
dicar, por fin!, 0 17 de Maio a
Don Ricardo ha de ser estimu-
lo poderoso para que durante
os meses vindeiros se publiquen
felizmente novos traballos™ que
nos axudaran, sen dubida, a co-
flecermos e valorizarmos ainda
maéis a figura deste galego, dito
sexa ao xeito brechtiano, dos
imprescindibeis.

[4] Nota bene.- No instante de confeccionar-
mos estas lifias, temos noticia de que Xulio
Pardo de Neyra vén de publicar da man das
Ediciéns Embora ferrolas o libro A sombra de
Maria Silgar. Carvalho Calero contra a ‘historia
Unica’ (xénese e analise d’ A xente da Barrei-
ra e Os sefiores da Pena) e de que esa mes-
ma editora prepara, ademais, o volume Hei
de entrar no meu povo. Reivindicarmos Car-
valho Calero.



